
AKHMAIü DH Irfan menyampaikan cenderamata kepada Dr Ayesah Uy Abubakar. 

KOTA KINABALU: 
Seramai 59 mahasiswa j urusan 
Hubungan Antarabangsa 
Fakulti Kemanusiaan, Seni 
dan Warisan Universiti 
Malaysia Sabah (UMS) 
mengadakan program 
LawatankeSekolahIndonesia 
Kota Kinabalu (SIKK) di 
Jalan KKIP Sepanggar, 
Khamis lepas. 

Kunjungan yang diadakan 
buat pertama kali ini adalah 
dalam rangka pembelajaran 
mata kuliah `Human Right, 
: Hak Anak Buruh Migran 
IndonesiadalamMemperoleh 
Pendidikan di Sabah'. 

Sepanjang lawatan itu, 
mahasiswa-mahasiswi UMS 
itu menghadiri kuliah yang 
disampaikan oleh Minister 
Counselor Konsulat Jenderal 
Republik Indonesia (KJRI) 
Kota Kinabalu, Bapak 

AnQtuka iiambang Jupeno 
yang menyampaikan topik 
mengenai Community 
Learning Centee (CLC) 
sebagai Solusi bagi anak 
Indonesia mendapatkan 
pendidikan di Sabah. 

Selain itu, Pengetua 
SIKK Istiglal Makrip 
menyampaikan topik 
bertajuk `Manajemen SIKK 
sebagai Institusi Induk bagi 
211 CLC di Sabah'. 

Selepas itu, program 
dilanjutkan dengan aktiviti 
permainan di luar ruangan 
kuliahbersamamuridSekolah 
Menengah Pertama (SMP) 
SIKK yang dikendalikan oleh 
mahasiswa UMS. 

Rombongan mahasiswa 
UMS itu juga berpeluang 
menyaksikan persembahan 
muzik tradisional dan 
tarian wayang yang 
dipersembahkansiswa-siswi 
SIKK. 

Tarian wayang yang 
membawa pesan moral 
manusia itu agar tidak 

sombong di dunia dan 
selalu ingat kepada Maha 
Pencipta itu adalah karya 
Dwi Krisyanto, guru SIKK 
yang pernah dipersembahkan 
di peringkat antarabangsa. 

Konsul Jenderal (Konjen). 
RI Kota Kinabalu, Akhmad 
DH. Irfan menyifatkan 
kedatangan rombongan dari 
FKSW-UMS adalah sesuatu 
yang amat menggembirakan 
dan mengharapkan dapat 
terus memperkuatkan 
hubungan kerjasama' 
pendidikan di Sabah. 

Menurutnya, SIKK 
adalah sekolah Indonesia 
yang terbesar di luar negeri. 
Kini terdapat 14 sekolah 
Indonesia Luar Negeri 
(SILN) di seluruh dunia 
iaitu tujuh di Asia Tenggara, 
tiga di Eropah, tiga di Timur 
Tengah, satu di Afrika. 

Di Malaysia, Sekolah 
Indonesia didirikan di Kuala 
Lumpur, Kota Kinabalu dan 
Johor Baru yang kini sedang . dalam pembinaan. 


